
Shri Ramananda Panchakam

ஶ்ரீராமாநந்த³பஞ்சகம்

ஸந்முக்தே: பத²த³ர்ஶகம் குமதிஹ்ரு’த்ப்ரஸ்தா²நபா⁴ஷ்யஸ்த்ரிபி: ⁴
காஷாயாம்ப³ரதா⁴ரிணம் வரதமைர்த³ண்டை³ஸ்த்ரிபி⁴ர்மண்டி³தம் ।

யோகீ³ந்த்³ரைர்வஸுதா⁴தி⁴பைஶ்ச விபு³தை: ⁴ ஸம்ஸேவிதம் முக்தித³ம்
ராமாநந்த³ஜக³த்³கு³ரும் ஹிதகரம் வந்தே³ யதீநாம் பதிம் ॥ 1॥

ஶ்ரீமத்³ப⁴க்திமஹாபயோநிதி⁴ஸுதா⁴ஸித்³தௌ⁴ஷதி⁴ஸ்வாத³கம்
ஶ்ரீஸீதாரகு⁴நாத²ப⁴க்திவரத³ம் தாபத்ரயோந்மூலகம் ।

வேதா³நாமத² வஞ்சநாப⁴யஹரம் வேதா³நுஸந்தா⁴யகம்
ராமாநந்த³ஜக³த்³கு³ரும் ஹிதகரம் வந்தே³ யதீநாம் பதிம் ॥ 2॥

ஶ்ரௌதஸ்மார்தவச:ஸமந்விதவிஶிஷ்டாத்³வைதஸித்³தா⁴ந்தத³ம்
பந்தா²நம் பரிபந்தி²நாம் ஶ்ருதிதி⁴யா ருத்³த்⁴வா மஹாநந்த³த³ம் ।

ஸம்ஸாரவ்யஸநாபஸாரணமஹாயாகே³ஸதா³ தீ³க்ஷிதம்
ராமாநந்த³ஜக³த்³கு³ரும் ஹிதகரம் வந்தே³ யதீநாம் பதிம் ॥ 3॥

வாதே³வைதி³கவாதி³நம் விஜயிநம் வாதீ³ப⁴பஞ்சாநநம்
ஸித்³தே⁴ந்த்³ரை: பரிபூஜிதம் ஸுக²கரம் ஸித்³தி⁴ப்ரத³ம் ஸாத்த்விகம் ।

ராமோபாஸநதா³யகம் முநிவரம் ராமாவதாரம் விபு⁴ம்
ராமாநந்த³ஜக³த்³கு³ரும் ஹிதகரம் வந்தே³ யதீநாம் பதிம் ॥ 4॥

ஶ்ரீமத்³வைஷ்ணவத⁴ர்மவாரிஜரவிம் வைராக்³யபாதோ²நிதி⁴ம்
ஶ்ரீராமாயணதத்த்வவிச்ச்²ருதிநுதஶ்ரீராமமந்த்ரப்ரத³ம் ।

த⁴ர்மாசார்யஶிரோமணிம் கு³ணநிதி⁴ம் ப⁴க்தப்ரியம் தா⁴ர்மிகம்
ராமாநந்த³ஜக³த்³கு³ரும் ஹிதகரம் வந்தே³ யதீநாம் பதிம் ॥ 5॥

வைஷ்ணவபா⁴ஷ்யகாரஶ்ரீவைஷ்ணவாசார்யநிர்மிதம் ।
பஞ்சகம் ப⁴வதாதே³தத் ஸர்வகல்யாணகாரகம் ॥
இதி ஸ்வாமீ ஶ்ரீவைஷ்ணவாசார்யப்ரணீதம் ஶ்ரீராமாநந்த³பஞ்சகம் ஸம்பூர்ணம் ।

